

مالیاتی امور اور سینٹ
زکوۃ اور عشر اسلام کے بنیادی ارکان میں سے ہیں، زکوۃ کی حیثیت ایک عبادت کی سی ہے۔ زکوۃ ایک ٹیکس نہیں۔ برصغیر اور عالم عرب کے چوٹی کے تمام علماء نے صاف الفاظ میں یہ بات بھی ہے کہ زکوۃ ایک مالی عبادت ہے، یہ ٹیکس نہیں ہے۔ اسے لگانے کا اختیار کسی حکومت کو نہیں۔ یہ اللہ نے نافذ کیا ہے۔ اگر کوئی حکومت اسے جمع کرے تو وہ اپنی ذمہ داری پوری کرے گی نہ کرے پھر بھی یہ اسی طرح لاگور رہتا ہے۔ اسے کسی بھی پہلو سے ٹیکس شمار نہیں کیا جا سکتا۔ اس ملک کے دستور نے قانون سازی کے لیے ایک طریقہ کار بنایا ہے۔ اور وہ طریقہ کار یہ ہے کہ قوانین پارلیمنٹ کے ذریعے آنے چاہیں۔ قانون سازی کا حق صرف پارلیمنٹ کو ہے۔ اگر کی بناء پر پارلیمنٹ کا اجلاس نہ ہو رہا ہو تو مجبور ارنس آسکتا ہے، جسے بعد میں پارلیمنٹ میں لایا جائے۔ اور وہ اسے مسترد بھی کر سکتی ہے اور منظور بھی۔ لیکن بد قسمتی سے ہمارے ملک میں قانون سازی آرڈیننس کے ذریعے ہوتی ہے اور پارلیمنٹ کو نظر انداز کیا جاتا ہے۔ ہائی کورٹ کا 4 اگست والے معاملے میں فیصلہ صاف ہے کہ پچھلے ۲۰ سالوں میں ۵۰ آرڈیننس آئے جن میں سے صرف ١٧ اسمبلی سے پاس ہو سکے۔ باقی سب یا تو اسمبلی میں نہیں آئے یا وہ زائد المعیاد ہو گئے۔ لیکن وہ ملک میں ایک مدت تک نافذ رہے ہیں۔ اس طرح پارلیمنٹ کو نظر انداز کر کے یہ کام
کیا گیا۔
دوسرا طریقہ یہ ہے کہ کچھ قوانین ایسے ہیں جو صرف ایک ایوان میں آتے ہیں دوسرے میں نہیں۔ اور باقی سارے قوانین وہ ہیں جو دونوں میں آتے ہیں۔ منی بل ایک ایسا بل ہے جو صرف قومی اسمبلی میں آتا ہے سینٹ میں نہیں آتا۔ اگر کسی بھی قانون کو منی بل قرار دے کر سینٹ کو اس کے دائرہ اختیار سے محروم کیا جاتا ہے تو یہ دستور، سینٹ، قانون سازی اور دستور حکومت نے زکوة و عشر آرڈی نفس میں تبدیلی کو منی بل قرار دے کر سینٹ کے دائرہ اختیار سے خارج قرار دید یا تھا۔ پروفیسر خورشید احمد نے اس حوالے سے منی بل کی دستوری حیثیت پر گفتگو کی اور سینیٹ کے مالیاتی کردار پر اپنا نقطہ نظر
پیش کیا (۲۸) جنوری ۱۹۹۱ )




سازی کی پوری سکیم کے خلاف ہے۔ اس بناء پر یہ بڑا اہم اور نازک مسلہ ہے۔ اسے واضح ہونا چاہیے کہ ہم حقیقت میں کہاں کھڑے ہیں۔ میں اس وقت مسئلہ یہ نہیں ہے کہ پچھلے سال سالانہ بجٹ کے موقع پر جو مالیاتی بل پاس ہوا اس کے ذریعے زکوۃ و عشر آرڈینٹس میں ترمیم کی گئی۔ ہم نے اس کو یہاں چیلنج کیا تھا۔ اور چیئر مین کی برونگ کے بعد جس میں انہوں نے اپنی اس معذوری کا اظہار کیا کہ دستور کے تحت سپیکر کی ٹیفکیشن کے بعد سپیکر یا یہ ایوان اس رولنگ کو چیلنج نہیں کرسکتا، اسے چیلنج کرنے کا صرف ایک راستہ ہے اور وہ عدالت ہے۔ ہم نے عدالت کا دروازہ کھٹکھٹایا ہے اور اس بل کو ہم نے وہاں چیلنج کیا ہوا ہے۔ لیکن آج ہم اس بل پر بات نہیں کر رہے۔ سپیکر نے جس بات کی تصدیق کی ہے وہ یہ ہے کہ وہ مالیاتی بل قانون کے تحت مالیاتی ایکٹ ہے۔ ہم جو چیز لارہے ہیں وہ زکوۃ و شر کا اصل آرڈیننس ہے جو ۱۹۸۰ء میں نافذ ہوا، جس کے ذریعے ہم اس کی اصل حیثیت کو بحال کرنا چاہتے ہیں۔ مسئلہ اس وقت یہ نہیں ہے کہ سپیکر کی رولنگ کیا تھی۔ صحیح تھی یا غلط تھی، مالیاتی بل بھی زیر بحث نہیں۔ زیر بحث صرف اس وقت یہ ہے کہ ہم زکوة و عشر آرڈیننس میں ترامیم لار ہے ہیں اور کیا یہ ایوان اس بات کا مجاز ہے کہ وہ زکوة و عشر آرڈینٹس میں کوئی ترمیم کر سکے ؟
منی بل کی دستوری حیثیت
اب اس مسئلہ کو سامنے رکھ کر یہ دیکھ لیں کہ دستور میں منی بل کیا ہے؟ دستور میں منی بل کو دفعہ ۷۳ میں بیان کیا گیا ہے جس میں صاف الفاظ میں یہ موجود ہے کہ
(a) "For the purposes of this chapter a Bill or Amendment shall be deemed to be a Money bill if it contains provisions dealing with all or any.....
99
اس باب کی اغراض کے لیے کسی بل یا ترمیم کو منی بل تصور کیا جائے گا۔ اگر اس میں حسب ذیل امور میں سے تمام یا کسی سے متعلق احکام شامل ہوں ...) میں الفاظ کی اہمیت کو واضح کرنا چاہتا ہوں کہ پر ایک متعین چیز ہے اور اس کے اندر ان موضوعات کو پابند کر دیا گیا ہے، جن کا ذیل کے تمام یا کسی امور سے واسطہ ہوگا، جیسے


۳۰۸


(a) "The imposition, abolition, remission, alter- ation or regulation of any tax."
کسی محصول کا عائد کرنا، منسوخ کرنا، اس میں تخفیف کرنا، ردو بدل کرنا یا اسے منضبط
کرنا ...) یہاں ٹیکس کے لفظ پر زور دوں گا
(b) ...... the borrowing of money or giving of any guarantee by the federal government or the amendment of the law relating to the financial ob- ligations of that government .......
99
قرضے کا حصول یا وفاقی حکومت کی طرف سے رقم کا قرض لینا یا کوئی ضمانت دینا یا اس حکومت کی مالی ذمہ داریوں سے متعلق قانون میں ترمیم ) یوں یہ کل سات چیزیں ہیں، (جن کا ذکر پہلے آچکا ہے) ان کی مزید وضاحت نمبر ۳ میں ہو
جاتی ہے۔
"A bill shall not be deemed to be a money bill by a reason only that it provides for the imposition or alteration of any fines or other pecuniary penalties or for the demands or payment of licence fee or a fee or charge for any service rendered or for thei- mposition, abolition, remission, alteration or regu- lation of any tax by any local authority or body for legal purposes."
(کوئی بل، صرف اس وجہ سے منی بل تصور نہیں کیا جائے گا کہ یہ کسی جرمانہ کے نفاذ، یا اس میں ترمیم یا دیگر مالیاتی ہر جانے یا لانفس نفیس یا فیس کے تقاضے یا ادائیگی یا کسی خدمت کے معاوضے، یا کسی مقامی اتھارٹی یا ادارے کی طرف سے قانونی مقاصد کے لیے کسی ٹیکس کے لفاف تنسیخ، تبدیلی یا انضباط کا تقاضا کرتا
ہے۔
اس سے یہ بات واضح ہو جاتی ہے کہ منی بل کیا ہے اور کیا نہیں ہے۔

ہمارے ملک میں منی بل کی تعریف دو ذرائع پر مبنی ہے۔ ایک برٹش لاء، جس میں 1911ء کے قانون کے تحت منی بل کی تعریف کی گئی ہے۔ جبکہ برٹش پارلیمنٹ پریکٹس بھی موجود ہے۔ اور دوسرا ہندوستان کہ جہاں ایکٹ ۱۹۳۵ء ہے۔ اسی سے ہم نے بھی لیا اور پھر ہندوستان نے اپنے دستور کی دفعہ 110 میں اس کو لیا۔ جہاں تک برطانوی روایت کا تعلق ہے اس کا حوالہ
کے صفحہ ۴۷۹-۴۷۸ پر ملتا ہے جو کہ بہت واضح ہے
Encyclopedia of Parliament by Normal Wilding and Filiplondi
"A Money Bill is taken to mean a public bill whose main object is to authorise expenditure or to impose taxation."
(منی بل سے مراد ایک پبلک بل لیا جاتا ہے، جس کا بڑا مقصد اخراجات کی اجازت
اور ٹیکسوں کا نفاذ ہے۔)
آگے کھتے ہیں
"Under the Act, a Bill containing provisions other than those defined, is not a Money Bill unless they are subordinate matters incidental to the fi- nancial provision."
ایکٹ کے تحت ایک بل جس میں وضاحت کردہ شقوں کے علاوہ کوئی اور امور ہوں
منی بل نہیں ہے، جب تک کہ وہ مالیاتی شق سے متعلق ذیلی معاملات نہ ہوں) مزید آگے چل کے کھتے ہیں
"That the sole object of the bill must be financial, whereas with the latter usage it is understood that the main object is financial, although a bill whose sole object is financial, could equally well be em- braced by a second meaning as by the first."
بل کا واحد مقصد مالیاتی ہونا چاہیے۔ بعد میں سمجھا جانے لگا ہے اصل مقصد مالیاتی ہے۔ اگر چہ کوئی بل جس کا واحد مقصد مالیاتی ہے دوسرے معانی سے بھی وہ ایسے ہی
پاکستانی سیاست اور آئیں

۳۱۰


ہم آہنگ ہو سکتا ہے جیسے کہ پہلے ہے۔)
اس پوری بحث سے یہ بات بہت واضح ہے کہ وہ تمام چیزیں جو بر اور است متعلق ہوں ان کو تو خارج کیا جا سکتا ہے لیکن جو چیز براہ راست متعلق نہیں ان کو کسی بھی حاشیہ خیال سے ضمنی یا غیر متعلق قرار نہیں دیا جا سکتا۔ پاکستان میں جسٹس منیر نے اس پر بحث کرتے ہوئے صاف الفاظ میں یہ بات لکھی ہے
"A Money Bill or anyother Bill or amendment which is connected and brought into operation, would involve expenditure from the consolidated fund or withdrawal from the public accounts of the federation or would effect the coinage or currency of Pakistan or the Constitution and the functioning of the State Bank of Pakistan, shall not be introduced or moved in parliament except by or with the consent of the Federal Government. If the Bill relates to a matter, which does not come within the definition of a Money Bill, as for instance where it relates to coinage currency or the State Bank, it must follow up the procedure for a bill relating to matter in Part I of the Federal Legislative List. None of the matters mentioned in Article is falling under Part II of the Federal Legislative List or the Concurrent List."
(منی بل یا کوئی اور بل یا ترمیم، جو متعلق ہو اور عمل میں لائی گئی ہو، اس کا تعلق مجموعی فنڈ کے اخراجات سے ہو گا یا فیڈریشن کے پبلک اکاؤنٹس سے طلحہ کی یادہ پاکستان کی کرنسی پاسکوں یا وہ سٹیٹ بنک آف پاکستان کے آئین یا کار کردگی کو متاثر کرے گی، اسے پارلیمنٹ میں خود وفاقی حکومت یا اس کی رضامندی کے بغیر متعارف یا پیش نہیں کیا جائے گا۔ اگر بل کا تعلق کسی ایسے معاملے سے ہے جو کہ منی بل کی تعریف میں نہیں آتا، مثال کے طور پر جہاں اس کا تعلق سکوں، کرنسی یا سٹیٹ بنک سے ہو، اسے ایک ایسے بل کے طریقہ کار کی پیروی کرنا ہو گی جن کا

تعلق فیڈرل لیجسلیٹو لٹ کے حصہ اول سے متعلق کسی معاملے سے ہو۔ دفعہ میں مذکورہ کوئی بھی معاملہ فیڈرل لیجسلیٹولٹ یا متوازی لسٹ کے حصہ دوم میں نہیں
آتا - )
اس کے معانی بہت واضح ہیں کہ وہ چیزیں جن کا مالیاتی معاملات سے تعلق ہو لیکن اگر وہ ٹھوس معنی میں منی بل نہیں ہیں تو پھر وہ سینٹ اور پوری پارلیمنٹ کے سامنے آنے چاہیں انہیں صرف قومی اسمبلی ہینڈل نہیں کر سکتی۔
زکوہ اور منی بل کا دائرہ کار
زکوة و عشر آرڈیننس جو ۱۹۸۰ء میں آیا ہے اس کے دیباچے میں بہت واضح الفاظ میں اس کے مقصد کی وضاحت کی گئی ہے
"Whereas it is necessary to make provision relat- ing to the assessment, collection and disbursement of Zakat and Ushr and matters connected there- with or incidental thereto and whereas the Constitution of the Islamic Republic of Pakistan lays down that the Muslims of pakistan...."
(جہاں یہ ضروری ہے کہ زکوۃ و عشر کے تمھینے، وصولی اور تقسیم اور اس سے وابستہ یا متعلق معاملات کا اہتمام کیا جائے اور جہاں یہ کہ اسلامی جمہوریہ پاکستان کا آئین یہ طے کرتا ہے کہ پاکستان کے مسلمان ) یہ بڑی اہم چیز ہے کہ زکوۃ و عشر آرڈینس ساری آبادی سے متعلق نہیں ہے یہ ٹیکس کی
طرح ساری آبادی پر لاگو نہیں ہوتا بلکہ یہ صرف مسلمانوں پر عائد ہوتا ہے۔
"Whereas the Constitution of Islamic Republic of Pakistan lays down that the Muslims of Pakistan shall be enable to order their lives as individual characters in accordance with the tenets of Islam and whereas Zakat including Ushr is one of the fundamental pillars (Arkan of Isalm); it is going

to be enacted as pillar of Islam and whereas the prime objective of the collection of Zakat and Ushr and disbursement therefrom is to assist the needy, the indigent and the poor and whereas the rate of Zakat and Ushr as specified in the Shariah...."
(جیسے کہ اسلامی جمہوریہ پاکستان کے آئین میں درج ہے کہ پاکستان کے مسلمان الغرادی حیثیت سے اپنی زندگیاں اسلام کے حقائد کے مطابق گزارنے کے قابل ہوں گے اور جیسا کہ زکوہ بشمول عشر اسلام کے بنیادی ستونوں (ارکان) میں سے ایک ہے۔ اور پر زکوہ اور عصر کی وصولی اور تقسیم کا بنیادی مقصد، ضرورت مند مقامی اور غریبوں کی مدد کرنا ہے۔ اور جیسا کہ زکوہ اور عصر کی شرح اور زکوہ اور عشر کے استعمال کے مقاصد شریعت میں متعین ہیں ...
یعنی حکومت اسے گا نہیں رہی بلکہ وہ اس کی تعریف کی حدود بتا رہی ہے۔ دونوں چیزیں شریعت نے متعین کر دی ہیں۔ حکومت صرف ایک میکنزم طے کر رہی ہے کہ مسلمان اس کے مطابق عمل کر سکیں۔ اس طرح اس پورے باب سے یہ واضح ہو جاتا ہے کہ زکوۃ و عشر صرف مسلمانوں پر عائد ہوتے ہیں۔ جہاں قصی اختلاف ہیں ان کو بھی یہ اپنے قانونی جائزے میں لے آتا ہے، ان کا نفاذ ان ننسی اختلاف کو سامنے رکھ کر کیا جائے گا۔ اس کے بعد جب جمع ہونے کے بعد یہ ایک زکوۃ فنڈ میں جاتا ہے تو یہ بڑی اہم چیز ہے کہ ہ Consolidated fund (مجموعی فنڈا میں جاتا ہے نہ پبلک اکاؤنٹس میں۔ منی بل انھی دو فنڈ جاتاہے بل دو چیزوں یعنی Consolidated fund یا پبلک اکاؤنٹس سے تعلق رکھتا ہے، لیکن یہ دونوں میں کسی میں نہیں جاتا۔ اس کے لیے الگ ایک زکوۃ فنڈ بنتا ہے۔ اس کے دینے والے کے لیے بھی نصاب ضروری ہے جو شریعت نے طے کیا ہے۔ ٹیکس دینے کا مالیاتی سال یکم جولائی سے شروع ہوتا ہے اور ۳۰ جون کو ختم ہوتا ہے۔ جبکہ زکوۃ دینے کا سال وہی ہے جو شریعت کے طے کردہ قمری نظام کے مطابق ہوتا ہے۔ اسی قانون میں زکوۃ فنڈ زکوۃ سال اور اس کے متعین مقاصد کی پوری وضاحت کی گئی ہے۔ اس کے بعد آڈٹ کا نظام بڑی اہم چیز ہے Consolidated fund اور پبلک اکاؤنٹس دونوں کو دیکھنے کے لیے دستور نے ایک نظام بنایا ہے وہ آڈیٹر جنرل کا ہے۔ آڈیٹر
۲۱۳




جنرل قوم کے سامنے جوابدہ ہے۔ اس کی رپورٹیں آتی ہیں۔ پبلک اکاؤنٹس کمیٹی بنتی ہے، اور قومی اسمبلی میں بنتی ہے۔ وہ سینٹ میں نہیں آتی۔ لیکن جہاں تک زکوۃ کا تعلق ہے اس کے بارے میں زکوۃ لاء کی شق رکھتی ہے
“..... audit of the Central Fund annually or at short interval the Central Council and to carry out audit of provincial account fund, annually or shorter in- terval provincial council shall appoint auditors be- ing persons who are chartered accountants within the meaning of the Chartered Accountants Ordiance, 1961."
1
(مرکزی کونسل، مرکزی فنڈ کے سالانہ یا کم مدت کے آڈٹ کے لیے اور صوبائی کونسل، صوبائی اکاؤنٹ کے سالانہ یا کم مدت کے آڈٹ کے لیے آڈیٹر مقرر کرے گی جو چارٹرڈ اکاؤنٹنٹس آرڈی ننس ۱۹۶۱ء کے دائرے میں چارٹرڈ اکاؤنٹنٹس ہوں
گے۔) یعنی اس کے آؤٹ کا نظام علحدہ ہے۔ اگلی ذیلی شق نمبر ۳ بڑی اہم ہے
"The Annual Report of the Auditors on the Cen- tral Zakat shall be laid before the Parliament."
(مرکزی زکوۃ فنڈ کے بارے میں آڈیٹروں کی رپورٹ پارلیمنٹ کے سامنے پیش کی
جائے گی۔) پبلک اکاؤنٹس کمیٹی اور آڈیٹر جنرل کی رپورٹ صرف قومی اسمبلی میں آتی ہے اور پبلک
اکاؤنٹس کمیٹی ان کا وہاں جائزہ لیتی ہے۔ لیکن یہاں صاف لکھا ہوا ہے کہ
"The Annual Report of the Auditors on the Cen- tral Zakat Fund shall be laid before the Parlia- ment, that of a provincial Zakat fund, the provin- cial assembly is concerned and that of a local Zakat Council to the Local Government."


۳۱۴


اورکزی زکوۃ فنڈ پر آڈیٹر کی رپورٹ پارلیمنٹ کے سامنے پیش کی جائے گی، صوبائی زکوۃ فنڈ پر صوبائی اسمبلی کے سامنے، جبکہ مقامی زکوۃ کو نسل کے بارے میں مقامی باڈی کے سامنے)
یہ قانون متوازی لسٹ کے ایٹم نمبر ۴۰ کے تحت بنا ہے۔ اس کا کوئی تعلق مالیاتی بل سے نہیں۔ یہ کوئی نیا ٹیکس نہیں لگا رہا، کوئی نئی چیز نہیں دے رہا ہے، اللہ تعالیٰ نے عبادت کے طور پر جو مالی ذمہ داری فرض کی ہے، اگر کوئی کانوں نہ ہو جب بھی وہ فرض رہتی ہے۔ صرف اس کے وصول کرنے اور اللہ کے قانون کے مطابق اسے صرف کرنے کا ایک نظام بنایا گیا ہے۔ تو اس کے ساتھ جو کھیل پہلی حکومت نے کھیل یا اگر ماضی میں کسی اور نے بھی غلطی کی تو اس کا ازالہ ہونا چاہیے۔ ۱۹۸۷ء میں بھی یہ جزوی غلطی ہوئی تھی اور سینٹ کا ریکارڈ گواہ ہے کہ میں نے اس وقت بھی اس پر احتجاج کیا تھا۔ اور جب ۸۹ء میں پچھلی حکومت نے اسے بدلا تو اس پر بھی بحث کی، اسے چیلنج کیا اور عدالت میں بھی گئے۔ زکوۃ و عشر آرڈیننس اس ملک کا ایک عام قانون ہے۔ وہ قانون جود دستور کی دفعہ ۱۴۲ کے تحت پارلیمنٹ کی ذمہ داری ہے۔ متوازی لسٹ میں ہونے کی وجہ سے یہ مرکز اور صوبے دونوں اسے کر سکتے ہیں۔ اس بناء پر یہ اور بھی ضروری ہے کہ مرکزی قانون سازی ایسے ہو جس میں سینٹ کا بھی حصہ ہو جو کہ وفاق کا نمائندہ ہے۔
اس طرح دراصل یہ عام قانون ہے، جسے پاس کرنے کی پارلیمنٹ مجاز ہے اور پارلیمنٹ قومی اسمبلی اور سینٹ پر مشتمل ہے۔ اگر اس قانون میں کوئی ترمیم ایک ایسے قانون کے ذریعے کی گئی جو سینٹ کے دائرہ اختیار سے باہر تھا تو وہ ایک الگ مسئلہ ہے۔ ہم نے اسے الگ چیلنج کیا ہے۔ اسے اس کے ساتھ نہ الجھایا جائے۔ اس قانون کے مطالعہ سے صاف ظاہر ہے کہ یہ قانون دونوں ایوانوں کو سامنے رکھ کر بنایا گیا ہے۔ دونوں ایوانوں کے سامنے اس کی رپورٹ آتی ہے اور اس کا کوئی تعلق دفعہ سے میں جسے مالیاتی بل کہا گیا ہے، سے نہیں۔ اس بناء پر اسے الگ چلایا جائے۔ یہ مسئلہ محض ایک دستور کی تعبیر کا نہیں ہے، یہ دینی اور شرعی اہمیت اور سینٹ کے اختیارات کا
مسئلہ ہے۔
(PA-1-91)
۲۱۵

